ԱՄՓՈՓԱԹԵՐԹ

	 ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	05.03.2024թ.

	
	N 02/12.21/11311-2024

	  1. Նախագծի 1-ին կետի 1-ին ենթակետի և «Քաղաքաշինության մասին» օրենքի 10-րդ հոդվածի 1-ին մասի 23-րդ կետի համաձայն՝ ՀՀ կառավարությունը քաղաքաշինության բնագավառում հաստատում է ՀՀ օրենսդրությամբ սահմանված կարգով մասնագիտական գործունեության իրավունք ունեցող մասնագետների շարունակական մասնագիտական զարգացման կազմակերպման և հավաստագրման հնգամյա ժամանակացույցը, մինչդեռ Նախագծի հավելվածով առաջարկվող կարգավորման շրջանակներում հնգամյա ժամանակացույց չի հաստատվում:
Այս առումով հայտնում ենք, որ Նախագիծը վերանայման կարիք ունի:
	
	Ընդունվել է:
Նախագծում կատարվել է համապատասխան փոփոխություն

	  2. Նախագծի հավելվածի 4-րդ կետի համաձայն՝ պատասխանատու մասնագետը իրեն տրամադրված ՇՄԶ հավաստագրի գործողության ժամկետում կարող է մասնակցել «Քաղաքաշինության մասին» օրենքի 11.2-րդ հոդվածով սահմանված համապատասխան միջոցառումներին և ՇՄԶ հաջորդ հնգամյա փուլի համար ձեռք բերել «Քաղաքաշինության մասին» օրենքի 11.3-րդ հոդվածի 4-րդ մասով սահմանված հավաստագրման համար անհրաժեշտ ՇՄԶ կրեդիտներ:
  Հարկ է նշել, որ «Քաղաքաշինության մասին» օրենքի 11.2-րդ հոդվածին տրված հղումը վերանայման կարիք ունի, հաշվի առնելով, որ հիշալ հոդվածում միջոցառումներ սահմանված չեն:
	
	Ընդունվել է:
Նախագծում կատարվել է համապատասխան փոփոխություն:

	3. Նախագծի հավելվածի 6-րդ կետի համաձայն՝ թիրախային լսարանի կարիքի վերհանման նպատակով Միջոցառման կազմակերպիչն իրականացնում է շարունակական մասնագիտական զարգացման (ՇՄԶ) կարիքների վերհանում և գնահատում, նկարագրում է, թե ինչպես է այն կատարվել և, համապատասխանաբար, ինչ կարիքներ են ձևակերպվել:
Անհրաժեշտ ենք համարում նշել, որ հիշյալ դրույթի շրջանակներում պարզ չէ՝ Միջոցառման կազմակերպիչն ի՞նչ նկարագրություն է ներկայացնում և ու՞մ է ներկայացնում:
Առաջարկում ենք քննարկել Նախագծի հավելվածի 6-րդ կետի վերանայման հարցը:
	
	Ընդունվել է:
Նախագծում կատարվել է համապատասխան փոփոխություն:

	4. Նախագծի հավելվածի 7-րդ կետում թվարկված են կարիքների ձևակերպման գործոնները:
Առաջարկում ենք հիմնավորել թվարկված գործոններն ի՞նչ չափանիշների հիման վրա են ընտրվել:
	
	Կարիքների ձևակերպման գործոնները փոխկապակցված են ՀՀ քաղաքաշինության կոմիտեի նախագահի 2023 թվականի օգոստոսի 23-ի N 06-Ն հրամանի 2-րդ հավելվածով սահմանված քաղաքաշինության բնագավառում շարունակական մասնագիտական զարգացման յուրաքանչյուր տեսակի գծով շնորհվող ՇՄԶ կրեդիտների քանակի և դրանց շնորհման չափորոշիչների հետ

	5. Նախագծի հավելվածի 8-րդ կետի համաձայն՝ կարիքը կարող է ներկայացվել առկա իրավիճակի բարելավման կամ թերությունների վերացման անհրաժեշտությունից ելնելով:
Նախագծի շրջանակներում առաջարկում ենք հստակեցնել ի՞նչ է ենթադրում «թիրախային լսարանի կարիքը» և ի՞նչ է ենթադրում վերոնշյալ կետով նախատեսված «կարիքը կարող է ներկայացվել» ձևակերպումը՝ հստակեցնելով ու՞մ է այն ներկայացվելու:
Առհասարակ՝ առաջարկում ենք քննարկել Նախագծի հավելվածի 8-րդ կետով առաջարկվող կարգավորումը Նախագծում ներառելու նպատակահարմարության հանգամանքը:
	
	Ընդունվել է:
Նախագծում կատարվել է համապատասխան փոփոխություն:

	6. Նախագծի հավելվածի 17-րդ կետը շարահյուսության տեսանկյունից վերանայման կարիք ունի:
	
	Ընդունվել է:
Նախագծում կատարվել է համապատասխան փոփոխություն

	 2. ՀՀ վարչապետի աշխատակազմի իրավաբանական վարչություն
	05.03.2024թ.

	
	N 02/12.21/11311-2024

	1. «Քաղաքաշինության մասին» օրենքի 10-րդ հոդվածի 1-ին մասի 23-րդ կետի համաձայն՝ Կառավարությունը քաղաքաշինության բնագավառում հաստատում է Հայաստանի Հանրապետության օրենսդրությամբ սահմանված կարգով մասնագիտական գործունեության իրավունք ունեցող մասնագետների շարունակական մասնագիտական զարգացման (այսուհետ նաև՝ ՇՄԶ) կազմակերպման և հավաստագրման հնգամյա ժամանակացույցը, մինչդեռ նախագծի բովանդակությունը չի համապատասխանում նախագծի վերնագրին: Նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջը՝ անհրաժեշտ է վերանայել նախագծի բովանդակությունը:
	
	Ընդունվել է:
Նախագծում կատարվել է համապատասխան փոփոխություն:

	 3. ՀՀ վարչապետի աշխատակազմի սոցիալական հարցերի վարչություն
	05.03.2024թ.

	
	N 02/12.21/11311-2024

	1. Նախագծի վերնագիրը, 1-ին կետը և հավելվածի վերնագիրը ֆորմալ տեսանկյունից համապատասխանում են «Քաղաքաշինության մասին» օրենքի (այսուհետ՝ օրենք) 10-րդ հոդվածի 1-ին մասի 23-րդ կետի ձևակերպմանը, սակայն հարկ է նկատի ունենալ, որ «մասնագիտական գործունեության իրավունք ունեցող մասնագետներ» բառակապակցությունն ընկալելի է լոկ օրենքի շրջանակներում գործածելու պարագայում, իսկ ենթաօրենսդրական իրավական ակտի դեպքում հասկանալի չէ, թե որ ոլորտի մասնագետների մասին է խոսքը: Ըստ այդմ, նախագծով առաջարկվող կարգավորումների հստակեցման նպատակով առաջարկում ենք վերոնշյալ վերնագրերում և 1-ին կետում «Հայաստանի» բառից առաջ լրացնել «Քաղաքաշինության բնագավառում» բառերը:
	
	Ընդունվել է:
Նախագծում կատարվել է համապատասխան փոփոխություն:

	2. Նախագծի լիազորող նորմը ենթադրում է մասնագետների շարունակական մասնագիտական զարգացման կազմակերպման և հավաստագրման ժամանակացույցի հաստատում, սակայն հավելվածում ներառված են նախագծի կարգավորման շրջանակից դուրս կարգավորումներ, որոնք ավելի շուտ վերաբերելի են շարունակական մասնագիտական զարգացման կազմակերպման և հավաստագրման կարգին, իսկ հինգ տարվա կտրվածքով ժամանակացույց առկա չէ: Փոխարենը 9-րդ կետով նախատեսվում է, որ քաղաքաշինության կոմիտեն հնգամյա շրջափուլի շրջանակում յուրաքանչյուր տարվա համար հաստատելու է միջոցառումների ժամանակացույց, ինչը, մեր կարծիքով, չի բխում օրենքի 10-րդ հոդվածի 1-ին մասի 23-րդ կետի պահանջից:
	
	Ընդունվել է:
Նախագծում կատարվել է համապատասխան փոփոխություն

